КАЯ СОҢ АЛТЫН КӨЗ?

(Көй астына балалар залга кереп ярымтүгәрәккә басалар).
А.Б: Исәнмесез, кадерле кунаклар! Безне буген тылсымлы бәйрәм көтә. Сер итеп кенә әйтәм, безгә бүген бәйрәмгә Көз киләчәк. Әйдәгез әле шигырьләр, җырлар белән Көзне чакырыйк.

1 бала: Килә шаулы, алтын матур көзем,

Оча яфрак, исә көзге җил.

Табигатьнең бигрәк сокландыргыч

Хуш киләсең, көзем, әйдә кил!

2 бала: Көз – сылу килгән ерактан

Нәрсә генә алмаган.

Нинди бүләк кирәклеген

Әйтмәсәң дә аңлаган.

3 бала: Каеннарга – сары яулык

Миләшкә – муенсалар.

Чиягә – көрән алкалар

Бигрәк килешеп торалар.
Җыр “Мин көзләрне яратам” 
(балалар урындыкларга утыралар; Көз керә – ямъсез, боек, уңган кием кигән).
КӨЗ: Исәнмесез, дусларым! Сез мине шигырьләр белән чакырдыгыз, менә килдем сезгә. Залыгыз матур, җылы, чиста.
А.Б: Нәрсә булды синең белән, Көз? Аңламыйм? Нигә син болай киендең? Алтын-сары төсең кая соң синең? Миләшләрең янмыйлар, каеннарың моңсулар, өрәңге агачларының күзләрендә яшь.

КӨЗ: Бөтен кайгым да шунда. Нәрсә эшләргә белмим, алтын таягым югалды. Ул тылсымлы иде, мин аның белән бөтен табигатьне, агачларны, басуларны алтын төскә буйый идем. Хәзер шул чакларны шундый сагынам, белсәгез иде... Зинһар өчен, кайгырмагыз. Эйе, сезгә күңелсез инде, аңлыйм. Ләкин алтын таяксыз мин сезне буйый алмыйм. Ә мин һаман елыйм, яшьләрем тама.

А.Б: Әйдәгез әле, балалар, күңелләрне күтәрер өчен бер уйнап алыйк.

УЕН: «ЯШЕЛ ЯУЛЫК» (Болыт керә)
БОЛЫТ: Апчхи! Алтын көз һаман килми. Минем вакытым килгәндер инде. Сулар, җыелыгыз, яңгырлар, явыгыз! Мин Болыт, кояшлы көннәрне яратмыйм. Яңгырлар яудырам, суыкны яратам, кешеләрне чирләтәм (апчхи). Мин килгәч, сак булыгыз, үземнең әшәке эшләремне эшләргә керешәм.

КӨЗ: Тукта, тукта, әле бит алтын көз булмады.

БОЛЫТ: Менә исәнме! Кая идең соң син? Уз вакытыңны йоклап үткәргәнсең! Шулай-булгач, юлымнан кит.

КӨЗ: Болыт, тыңла әле, ашыкма. Минем алтын таягым югалды. Аннан башка урманнарны алтын төскә буяп булмый бит!

БОЛЫТ: Таяк югалды? Ник борчыласың? Ярар, хәзер мин яңгыр яудырам, агачлардан яшел төсне юдырырга кирәк, ә балалар сезгә зонтиклар белән биеп күрсәтерләр.
ЗОНТИКЛАР БЕЛӘН БИЮ
КӨЗ: Ничек кенә тырышсагыз да, яшел яфраклар юылмады.

БОЛЫТ: Ярар, ярар, Көз, кайгырма, әнә тагын кемнәрдер күренә. Ә без урманга барып таякны тагын эзләп карыйк әле (чыгып китәләр).
А.Б. Ә хәзер безнең театр түгәрәгенә йөрүче балалар Шалкан әкиятен күрсәтерләр.

ШАЛКАН ӘКИЯТЕ
А.Б. Балалар. Безнең Көз һаман күренми әле. әйдәгез бер уйнап алыйк. Көзге уңышны Жыеп алыйк.
УЕН «КЕМ ҖИТЕЗРӘК».
(Күмәк yeн. Түгәрәктә гөмбәләр, имән чикләвекләре ята. Музыкага балалар түгәрәк буенча йөгерәләр, музыка туктагач. Гөмбә, имән чикләвекләрен җыялар).
А.Б: Нәрсә булды соң әле бу, балалар? Таяк чыннан да югалган. Көз дә һаман алтын таягын таба алмый.
(Алтын таяк тотып Убырлы карчык керә).
УБ.К: Урмандагы бер өйдә ялгыз карчык яшәгән
Өйе бик иске булган
Чак кына ишелмәгән.

Шәп булды әле бу, алтын таякны таптым. Өемне буйыйм да, матур булачак. Түбәсен, тәрәзәсен, ишеген, стенасын, өй алдындагы юлны да буйыйм.

А.Б: Менә алтын таяк кайда икән. Яле, Убырлы карчык, бир әле монда.
УБ.К: Ну уж юк! Миңа эләккән әйберне юк дип уйлагыз әле.
А.Б: Бу таякны Көз югалтты бит. Ул беләсеңме нинди матурлык ясаячак. Агачларга алтын күлмәк бүләк итәчәк, бар җиргә төсле келәм җәячәк,
УБ.К: Ах, нинди һәйләкәрләр сез! Үзләре матурлык ясаячаклар, ә мине шушындый иске өйдә яшәргә калдырачаксызмы? Юк, инде мин үзем дә матурлык ясап яшәячәкмен. Өемә бер кешене дә кертмәячәкмен (өй артына кача).
А.Б: Нәрсә эшләргә соң? Тылсымлы таякны ничек Убырлы карчыктан алырга? Уйлап таптым (өй янына барып шакый).
УБ.К: Кем анда?
А.Б: Без бу, синең кунакларың.
УБ.К: Нинди кунаклар? Чакырылмаган? Кертмим!
А.Б: Кунакларны кертмәсәгез, безне эшче итеп алыгыз.
УБ.К: Сезне? Эшче итеп? Әйтегез әле, нәрсә эшли беләсез соң сез?
А.Б: Безнең балалар банкаларга помидор, кыярлар тутыра беләләр.

УЕН «ПОМИДОР, КЫЯР ТУТЫР»

УБ.К: Менә уйный гына беләсез инде.

А.Б: Безнең балалар сиңа хәзер биеп күрсәтәләр.
КҮМӘК БИЮ «БАБА-ЯГА».
УБ.К: Ну, подумаешь, мин дә алай бии белэм!
(Убырлы карчык бии, шул вакытта А.Б. таякны себеркегә алыштыра).
УБ.К: Ой. нәрсә биеп йөрим әле мин? Сезнең белән сөйләшергә вакытым юк. Әнә өем буялып бетмәгән әле (себеркене алып буйый башлый). Нәрсә бу, аңламыйм? Нишләп буямый соң әле бу?

А.Б: Син әле аңламадың мени, бу бит синең себеркең.
УБ.К: Ничек себерке? Ә кая соң тылсымлы таяк?
А.Б: Эзләп кара, ялкауланма.

УБ.К (эзләгән була): Алдадылар! Борын астыннан алып киттеләр.
А.Б: Син безне ачуланма, Убырлы карчык! Әйдә безнең белән җыр җырлап ал!

ЖЫР "ОСЕННЯЯ ПЕСЕНКА"

УБ.К: Ярар Инде, минем күңелемне күргән өчен ачуланмыйм сезне. Ә хәзер миңа китәргә вакыт, сау булыгыз (чыгып китә, Көз керә).
КӨЗ: Рәхмәт сезгә, балалар. Мин хәзер бар җирне дә матурлый алам. Урманнарны буйыйм, миләшләргә кызыл төймә бирәм, каеннарга сары яулыклар. җиргә сары ковёр җәям, керпеләргә өннәрен җылытам. Әйдәгез әле шатлыктан бергә җыр жырлап алыйк.

Җыр «АЛТЫН ЮЛ»
КӨЗ: Бу матур бәйрәм өчен мин балаларга үземнең көзге бүләкләремне бирәм. (Күчтәнәч тарата, саубуллашып китә).
А.Б: Шуның белән безнең бәйрәмебез тәмам. Сау булыгыз.

